
AZƏRBAYCAN XƏBƏRLƏRİ

Gələn il yaşayış minimumundakı artım rəsmi
inflyasiyadan az olacaq
Oktyabr 28, 2026

Ərzaq

Azərbaycanda 2027-ci il üçün yaşayış minimumunun 14 manat artırılması nəzərdə

tutulur. Bu dəyişiklik "Azərbaycan Respublikasının 2027-ci il dövlət büdcəsi haqqında"
qanun layihəsində öz əksini tapıb.

Layihəyə əsasən, gələn il ölkə üzrə yaşayış minimumu 314 manat təşkil edəcək. Bu
göstərici əməkqabiliyyətli əhali üçün 334 manat, pensiyaçılar üçün 258 manat, uşaqlar
üçün isə 274 manat olaraq müəyyən edilib. Eyni zamanda, ehtiyac meyarının həddinin
də 314 manata çatdırılması proqnozlaşdırılır.

https://smarturl.click/4y93kY
https://www.azadliq.org/az%C9%99rbaycan_x%C9%99b%C9%99rl%C9%99r


Lakin nəzərdə tutulan 14 manatlıq bu artım rəsmi inflyasiya tempindən aşağıdır. Dövlət
Statistika Komitəsinin məlumatına görə, 2026-cı ilin yanvar-sentyabr aylarında istehlak

qiymətləri ötən ilin eyni dövrü ilə müqayisədə 5.7 faiz yüksəlib. Bununla belə, müstəqil

iqtisadçılar rəsmi statistikanın doğruluğuna şübhə edir və son bir ildə real inflyasiyanın
ikirəqəmli olduğunu bildirirlər.

Qanun layihəsinin gələn həftə deputatların müzakirəsinə çıxarılacağı gözlənilir.

